
amphora, et de uino Crete soluantur libre sex ad grossos pro amphora ad exitum;
et multa maluasia conducatur de Creta, que extrahitur de Venetijs et soluitur
solum de ipsa datium pro uino de Creta, de quo comune multum damnum por-
tare posset, quia maluasia de Monouasia possit portari sub specie maluasie de
Creta, cum una ab alia non cognoscatur, et sic comune fraudaratur in datio suo;
capta fuit pars, quod decetero de qualibet maluasia undecumque sit, soluantur
ad exitum de Venetijs libre octo ad grossos pro qualibet amphora. Et s1 con-
silium etc.
Ego Nicholaus Delphino manu mea subscripsi
Ego Francischus Contareno manu mea subscripsi
Ego Johannes Vido notarius curie suprascriptum consilium de mandato
suprascriptorum dominorum ad hec constitutorum cancellaui 1376,
die 25 Februarij.

Fo1z23 Millesimo trecentesimo XLII, die XXvI Augusti.

Ouod prouisores mittendi in Cretam possint accipi de omni loco, unde pos-
sunt accipi XII regimina, non possendo accipere capitaneum armatarum nec
homines qui non essent in terra, et debent eligi per tres manus, una uidelicet
per dominium, consiliarios et capita, et alie due per duas manus electorum in
maiori Consilio, qui omnes electi debeant in dicto consilio approbari unum ad
unum: et illi tres qui habuerint plures ballotas, habendo maiorem partem con-
silij, sint firmi. Et habeant dicti prouisores pro eorum salario libras -,;:u in 111J*
mensibus pro quolibet, et ab inde in antea libras L pro quolibet in mense, et
ratione mensis. Et debeant habere et tenere quatuor domicellos pro quolibet,
unum notarium, unum expensatorem, et unum cochum inter omnes, et possint
expendere ducatum unum pro quolibet in die, et grossos sex pro notario in expen-
sis oris solummodo. Et non possint dicti prouisores refutare sub pena librarum cc,

ot teneantur respondere die qua erunt electi per diem.

